
 راځئ چې ایکو زده کړو

 

 برخه  دویمه
 

 د ايكو موډلونه
  .Dopplerاو    M mode ,2D modeپه ایكوكاردیوګرافي كې درې موډلونه كارول كېږي. 

2D-Echo یا دوه بعدیزه ایكو  
( two  dimensionalطول، عرض او ضخامت. ایكوكاردیوګرافي د زړه دوه بعدیز )  :بعدونه لريهر جسم درې  

د هماغه ځاى مقطع اخلي، چې په  ،  تېرېږي  چې د زړه له هر ځاىه(  beam)انځورونه جوړوي. د الټراسوند بیم  
  2D modeسكرین باندې یوازې د مقطعې طول او عرض ښیي؛ خو ضخامت یې نشي ښییلاى. د ایكو هره معاینه په  

موږ ته دغه  ،  2D modeباندې پېلېږي. دغه موډ د زړه ټول نارمل او پتالوژیك ساختمانونه زموږ سترګو ته دروي.  
د استعمال   M mode   د ډاپلر او  .چې د زړه اناتومي مطالعه او ساختمانونه یې اندازه كړو  ،موقع په لاس راكوي

اوس مهال درې بعدیزه ایكو هم رامنځته شوې ده؛  .  څخه لاس ته راځي   2D modeلپاره هم مناسب انځورونه له  
  كار ځنې نه اخیستل كېږي.، خو تر دې دمه په روټینو كلینیكي معایناتو كې

M (motion) mode  
موډ د متحركو برخو انځور پر یوې كرښې باندې جوړوي. د دې موډ په مرسته كولاى شو د دسامونو او د    دغه

  بطینونو د خوځښت جزییات وڅېړو او اندازې یې واخلو.

كې ښیي، چې د    M mode( په  root   ( او د ابهر جذر )openingدغه انځور د ابهر د دسام نارمل خلاصېدل )
  2D modeد كارولو لپاره   M modeدواړو اندازې هم نیول شوې دي. د انځور په پاسنۍ برخه كې ګورو چې د  

   زمینه برابره كړې ده.
  

 
 

قطرونه اندازه شوي او    end systolicاو   end diastolicد چپ بطین توسع ښیي. د چپ بطین  M mode دلته
محاسبه كړي دي. دا د شل كلن خیر    frictional shorteningاو    Ejection Frictionماشین په اتومات ډول  

اخته و )د چپ بطین نارمل قطر په دیاستول كې     dilated  cardiomyopathy  (DCM)چې په    ،محمد زړه دى
حال دا چې    ، دى  ejection  friction   31%دى( د ناروغ    8.6cm   پورې وي؛ خو په دغه سړي كې   5.6cmتر

  ده.   %85-55نارمله اندازه یې 
   Doppler ډاپلر

نو   ؛كې وویل: كه د صوت منبع ستاسې خوا ته درروانه وي  ۱۸۴۲په    Christian Dopplerاتریشي فزیكپوه  
او بیا چې    فریكونسي به یې وار په وار زیاتېږي، چې تاسې ته درورسېده، فریكونسي به یې اعظمي حد ته لوړېږي

   هماغومره به یې فریكونسي كمېږي. ،څومره له تاسو لرې كېږي
د دې مطلب د توضیح لپاره مشهور مثال، امبولانس دى. كله چې د امبولانس الارم چالان وي او له یوه لوري ستاسې 
خوا ته درروان وي؛ نو غږ یې شېبه په شېبه لوړېږي؛ خو كله چې ستاسو له څنګه تېرېږي كرار كرار یې غږ ټیټېږي 

   .او بیا بیخي وركېږي
ساینپوهانو له دې مسالې په ایكوكاردیوګرافي كې په زړه پورې استفاده كړې ده. په ایكو كې د صوت منبع پروب دى. 
پروب ثابت دى، حركت نه كوي؛ خو په رګونو او د زړه په جوفونو كې وینه حركت كوي. صوتي څپې له پروبه 

په تركیب كې تر ټولو زیاته برخه د سرو كریواتو    راوځي، پر وینه لګېږي او بېرته د پروب خوا ته راګرځي. د وینې
دلته د صوتي منبعې فریكونسي ثابته؛ خو انعكاس    ده؛ نو دغه د صوتي څپو انعكاس په سرو كریواتو پورې اړه لري.

ده. متفاوته  یې  ایكو  كریوات  یا  فریكونسي   ،هغه سره  لوړه  په  څپې  لوري حركت كوي، صوتي  په  پروب  د  چې 
 frequencyدغه عمل د فریكونسي بدلون ).  فریكونسي  راګرځوي، او هغه چې د پروب مخالف لوري ته ځي، په ټیټه

shiftلوړه وي مثبت    ، ( نومېږي. كه چېرې راګرځېدلې فریكونسي تر اصلي فریكونسي )د پروب تر فریكونسي( 
( نومېږي. عالمانو negative shift( او كه تر اصلي فریكونسي ټیټه وي، منفي بدلون )positive shiftبدلون )

چې تر اصلي هغې لوړه فریكونسي لري، په سره    ،د ماشین سكرین، هغه ایكوګانې  دغه شي ته رنګه كوډ وركړى. 
رنګ او هغه چې ټیټه فریكونسي لري، په شنه )ابي رنګ( ښیي. دلته د سرو كریواتو سرعت هم اهمیت لري. څومره 

هماغومره قوي ایكوګانې رالېږي. چټك بهیرونه په رڼو )ژېړ او زرغون( رنګونو او یا   ،چې د وینې بهیر چټك وي
   یك( رنګ ښكارېږي.په ګډوډ )موزای

  regurgitationله دې تخنیكه په رګونو او د زړه د جوفونو تر منځ د وینې د تېرېدو سرعت، غیرنارمل بهیرونه لكه  
   .دسامونو د تنګوالي د اندازه كولو لپاره كار اخیستل كېږي او د shunt  او

څپه   نبضي  كېږي:  كارول  ډولونه  درې  ډاپلر  د  كې  كاردیوګرافي  ایكو  څپه  pulsed wave(pw)په  جاري   ،
continuous wave(cw )او رنګه ډاپلر color Doppler.  

چې د پروب خوا ته راځي د بېزلاین   ،رسمېږي، رنګ نه لري. دلته هغه جریاننبضي او جاري څپې په ګرافیك ډول  
(baseline )د بېزلاین په لاندنۍ خوا كې ثبتېږي.  ،په پاسنۍ او هغه چې له پروبه تښتي 
   

 
  

Pulsed wave  :  چې تر دې وروسته به یې په لنډه( نبضي څپهpw    یوازې یو كریستال لري، چې هم )وبولو
لكه نبض، چې په هر سیستول كې   څپې انساجو ته ورلېږي او هم له انساجو څخه راګرځېدلې ایكو رااخلي. صوتې  

د صوتي څپو یو وار كوي، د هغو د ایكو تر راګرځېدو پورې    هم كله چې  pwالوزي او په دیاستول كې دمه كوي،  
د وینې هغه بهیرونه،   pwانتظار كوي. راګرځېدلې ایكو چې یې واخیسته، بیا صوتي څپې ورلېږي. همدا وجه ده چې  

نشي اندازه كولاى. كه یو جریان په ثانیه كې تر دوو    (،2m/sچې سرعت یې په ثانیه كې تر دوو مترو زیات وي )
)دروغجن( ډول د بېزلاین په بله خوا   aliasingپه    مترو چټك وي، هماغه دوه متره یې سم ثبتېږي او پاتې برخه یې 

  كې رسمېږي. لكه د لاندې انځور:
  

 cardiacباندې د چپ بطین دیاستولیك وظیفه ) څپركى(، د ابهر دسام د تنګوالي اندازه )دوهم څپركى(،    pwپه  
output  اوstroke volume ( .تعینېږي )دریېم څپركى   

  
Continuous wave( :cwیا جاري څپه )،   د ډاپلر هغه ډول دى، چې دوه كریستالونه لري. یو یې په دوامداره

دغه امتیاز لري چې چټك    cwتوګه څپې تولیدوي او انساجو ته یې ورلېږي او بل یې راګرځېدلې ایكوګانې رااخلي.  
د  باندې  موډ  دې  په  معلومولاى.  شي  نه  موقعیت  دقیق  بهیر  د  چې  دى،  دا  یې  عیب  خو  شي؛  ثبتولاى  بهیرونه 

regurgitation  دوهم څپركى(، د  )  درجه، د دسامونو د تنګوالي شدتshunt  ( او د ریوي شریان    اندازه )څپركى
  سیستولیك فشار ) څپركى( تعینولاى شو.

Color Doppler  دا د وینې جریان د رنګونو په مرسته راښیي. دا په حقیقت كې د     :یا رنګه ډاپلرpw    یو ډول
هغه او  رنګ  سره  په  بهېږي،  لوري  په  پروب  د  چې  بهیر  هغه  دى.  شوى  وركړل  كوډ  رنګه  چې  د    ،دى،  چې 

 (.په یاد وساتئ((  =  redراځي  ))د اسانۍ لپاره دغه تركیب  )په شنه رنګ ښكارېږي    ، مخالف لوري ته ځي   پروب

ورو بهیرونه په تیارو رنګونو )شین او سور( او چټك بهیرونه په روښانو رنګونو )زرغون، ژېړ او سپین( جوتېږي.  
كه چېرې بهیر ډېر چټك وي؛ نو په ګډوډ موزاییك رنګ یانې د زرغون، ژېړ او سپین په ګډو رنګونو ښكارېږي، 

  په بڼه معلومېږي. aliasingچټك بهیر د  2m/sكې چې تر  pwبیخي لكه په 
په ایكوكاردیوګرافي كې تل له سكټر پروب څخه كار اخیستل كېږي. دا پروب صوتي څپې د مثلث په بڼه تولېدوي؛ 
نو هغه تصویر، چې د ماشین پر سكرین راځي، هم مثلثي شكل لري. د پروب موقعیت همېشه د دې مثلثي انځور په 

   چې په كوم جوف یا رګ كې د وینې جریان څرنګه دى. ،څوكه كې وي. اوس نو پوهېداى شو
څخه سكن كېږي. دلته نارمل جریان له پروب څخه هاخواته ځي؛ نو    parasternal  short axisریوي شریان له  

   كې د بېزلاین په لاندنۍ خوا رسمېږي. cwاو   pwپه رنګه ډاپلر كې دغه بهیر په شنه رنګ ښكارېږي او په 
 pwد پروب په خوا داره وهي؛ ځكه خو په رنګه ډاپلر كې په سره رنګ او په    regurgitationخو د ریوي دسام  

  كې د بېزلاین په برنۍ خوا څرګندېږي. cwاو 
  

                                 
                              

  
كلن خیر محمد دي. چپ انځور په ریوي شریان كې نارمل جریان او ښى تصویر د ریوي    ۲۰پورته انځورونه د  

پرې لیكل شوى    HDهغه ځاى دى چې    ،ښیي. د پروب موقعیت په دواړو تصویرونو كې پاس  regurgitationدسام  
  دى.

  
باندې وي؛ نو له مایترال   apexساحې څخه سكن كوو. پروب په    apicalمایترال، ټراى كسپید او د ابهر دسامونه له  

او ټراى كسپید څخه تېرېدونكي نارمل بهیر، چې د پروب په لوري دى، په سره رنګ او د بېزلاین په برنۍ خوا 
د اذینونو خوا ته روان وي؛ ځكه خو په شنه او یا د ډېر سرعت په وجه    regurgitationرسمېږي. د دغو دسامونو 

  كې د بېزلاین په لاندنۍ خوا رسمېږي. cwاو  pwپه ګډوډ رنګ ښكارېږي. دغه بهیر په 
 

                                   
 

دسام   مایترل  د  رنګ  شین  ګډوډ  او  بهیر  نارمل  ته  بطین  څخه چپ  اذین  له چپ  رنګ  سور  كې  تصویر  ښي  په 
regurgitation .ښیي  

 
داره یې د    regurgitationپه ابهر دسام كې لكه د ریوي دسام نارمل بهیر د پروب په مخالفه خوا روان وي او د  

یې    regurgitationپروب په خوا؛ ځكه خو نارمل جریان یې په شنه رنګ او د بېزلاین په كښته خوا ښكاریږي او  
   په سره یا ګډوډ رنګ او د بېزلاین په بره خوا كې معلومېږي.

 
  :له پورتنیو خبرو څخه دا نتیجه اخیستلاى شو، چې

 
كې د بېزلاین په بره خوا كې رسمېږي او په رنګه ډاپلر كې په سره رنګ   cwاو    pwټول دیاستولیك بهیرونه په    #

  ښكاري.

   ټول سیستولیك بهیرونه تر بېزلاین لاندې رسمېږي او په رنګه ډاپلر كې په شنه رنګ ښكارېږي. #
  

  دوهم څپركى
  

  valvular heart diseaseد زړه دسامي ناروغۍ 
  

  مایترل دسام
( تر منځ پروت دى. دغه دسام په نارمل حالت كې دوه نازكې پاڼې LV( او چپ بطین )LAمایترل دسام د چپ اذین )

 posterior mitral valve leafletاو خلفي پاڼه    anterior mitral valve leaflet (AML)لري، قدامي پاڼه  
(PML).  

AML  او   PML    دchordae  tendinae   په واسطه په حلیموي عضلاتو پورې نښلول شوي دي. حلیموي عضلات
د حلیموي عضلاتو وظیفه دا ده چې د دسام پاڼې د تړل كېدو پر  posteromedial   او  anterolateralدوه دي:  

  وكړي. prolapseوخت نه پرېږدي، چې ډېر په شا لاړې شي او د اذین خوا ته 

